
Comunicazione visiva

Direziòn dal progètt "Trè Tèr": Nicla Borioli, 
Chiara Napolitano, Daniela Willi-Piezzi, 
Luca Conti, Francesco Bardelli, Leo Girardi, 
Stefano Bernasconi, Ester Giner Cordero, 
Fulvia Lepori e Luca Morici. 

Móstra di progètt dai studenti dal 1° ann e dal 
2° ann di cinch diplòma dal Dipartimént. 
Tiráda inséma da: Giuliano Gavin, Dina Parini, 
Raffaele Cattaneo e Nina Dorici.

I cartèi e i impiant i è stai fai dai stüdént 
dal 3° ann da Comunicazione visiva, sóta 
al contròll di professór Franco Cavani, Andreas 
Gysin, Sidi Vanetti e David Induni e 
di assistént Dewis Prior, Valentina Meldi 
e Michela Vögeli.

Giornàda tiráda inséma dala Direzion DACD.

Tradüzzión in dialètt faia dal CDE da Belinzóna.

“Terre di Pedemonte”

Al progètt di "Trè Tèr" l’è stai metüü in pée dal 
Dipartimént da l’ambiént, costrüzzión e creazzión dala 
Scòla üniversitaria professionala dala Svízzera 
italiana; u vöraréss portaa di növ idéi e di növ manér 
da imparaa, permètt ai diferént matéri e mestée da 
combinass inséma, drovaa tütt i competénz, l’impégn di 
stüdént e al contatt col teritòri. I progètt di cinch 
diplòma dal Dipartimént i gh gira in gir al stéss 
principi: la progetazzión dal teritòri, che l’è pöö 
al sid indóva u s véd tütt i cambiamént, indóva 
i s tròva tütt i tradizzión e i manér da viv, indóva 
u gh’è tütt i strad, i cá e i ségn dal paesacc.
L’insegnamént u tira sciá un téma centrál ciapád in 
dal stéss ambiént e u cérca da capii in che manéra 
i valór dal teritòri e la sò richézza artística e 
cültürala i pò rivaa a tegnii inséma la gént e a inse-
gnágh la strada par al domán.
Al növ comün di Trè Tèr, che in dal domiladódas l’a 
tirád inséma Tégna, Vèrsc e Caviglián, l’è stai al sid 
giüst par stüdiaa e capii la sitüazzión. 
L’è un teritòri con tanti interèss stòrich, artistich 
e cültürái, e pöö u gh’è anca al teatro e la scòla 
dal Dimitri. Par faa un progètt bisögna prima cognóss 
e capii bén al teritòri e tütt chéll ch’u gh gira 
in gir. Vedée quai i è i sò qualitá par métt in móstra 
i üsanz, i possibilitá, al paesacc e l’architetüra. 
Bisögna anca végh a che faa coi sò abitant, faa parteci-
paa la gént e i socetá e tiraa föra tütt i carater.
Col lavór di stüdént sa vör iütaa al svilüpp d’una 
identitá che la pòda tegnii inséma tütt i qualitá che 
s’è trovád. 
Al progètt di "Trè Tèr" u combina sid e manér da faa 
diferént, e u fa vedée che l’art, la cültüra e l paesacc 
i gh’a un’importanza fondamentala in dala spiegazzión 
dal teritòri, e che i pò dagh ai abitant e ai türista 
una bèla ocasión da conoscénza e da memòria.

“Trè Tèr”

Architettura d'interni

U s’è stüdiád i stanzi 
e i sall dal teatro 
dal Dimitri, per vedée 
cóme l’éra metüü in 
da l’ambiént ch’u gh’a 
in gir e par capii 
in che manéra u podéva 
continüaa a naa inanz 
anca in un domán.

Professór dal progètt:
Lukas Meyer
Reto Burri

Architettura

I stüdént i a guardád 
cóm l’è che s podéva faa
föra e ingrandii al 
vécc münicipi da Vèrsc, 
ch’u s tròva da part 
ala piazza dala Concòrd-
ia. Per intant i gh 
fa dént la sò scòla chii
dal teatro Dimitri 
ma quand i avrá fai sú 
l’Académia növa a s 
podrà dovrall par altri 
ròpp. Visto che l’è 
un bèll casamentón e che 
l’è piazzád pròpi in 
mèzz al paés, u s pensava
da fagh dént al muséo 
dal Dimitri, chéll tòni 
mólto conossú che l’è 
mòrt l’estaa passada. 
In piú i gh metará dént 
una bibliotéca e un 
negozziétt.

Professór dal progètt:
Francesco Bardelli
Lorenza Mazzola
Nicola Probst
Domenico Cattaneo

Ingegneria civile

In dal cortíl dala cà 
dal Tòni i a fai sú 
un baldachín provisòri 
quarciád per fagh 
dént di spetácoi e altri
lavoréri.
Da part dal camp da 
fotball dal Vèrsc i a 
stüdiád in che manéra 
u s podéva combinaa un 
sid par faa spòrt e 
divertiss; i a pensád 
anca da faa sú na 
quai baraca o na quai 
sósta che la podéva 
vegnígh bóna ai türista 
che riva d’estaa e  
anca d’invèrn a chii 
dal paés.

Professór dal progètt:
Leo Girardi
Stefano Bernasconi

Conservazione e restauro

I stüdént i a dovüü 
copiaa i pitúr che gh’è 
sú pai mür in di gés 
da Tégna, Vèrsc 
e Caviglián. Prima i è 
nai a cataa föra chii 
püssée bèi e da valór, 
pöö i è nai col sò 
cavalétt, da par lór 
o a düü a düü, par 
copiái. I lavorava da 
föra, in manéra che 
anche chii ch’i passava 
i podéva guardái.

Professór dal progètt:
Ester Giner Cordero

Comunicazione visiva

Inséma con chii dal 
comün, i stüdént i 
a cercád da fass vegnii 
di idéi per faa 
saltaa föra una bèla 
rapresentazzión dal 
növ comün di Trè Tèr.

Professór dal progètt:
Laura Massa 
Giancarlo Gianocca

Scuola universitaria professionale
della Svizzera italiana


